
PENSIOENFONDS CARIBISCH NEDERLAND

Bonbiní!. Den e boletin informativo akí nos ta pone na altura di e último notisianan di penshun. Disfrutá di dje.

Kon nos fondo ta pará?
Fondo di Penshun Hulanda Karibense 

(Pensioenfonds Caribisch Nederland) 

(PCN) a sera aña 2018 ku un bon resul-

tado. E grado di kobertura di e fondo, ku ta 

reflehá e proporshon entre e obligashon-

nan i e kapital eksistente, a suma 111,5%. 

Rekuperashon fuerte
PCN den 2018 a konosé un rekuperashon 

fuerte, despues ku nos fondo na 2017 a 

hañ’é obligá di apliká un redukshon riba e 

derecho- i e penshunnan. E kòrtamentu 

akí i un kontribushon adishonal di Estado 

Hulandes sinembargo a kontribuí afortu-

nadamente na rekuperashon di nos fondo. 

E invershonnan den 2018 a konosé un aña 

ménos bon ku un rendimentu negativo di 

5,26%. Sinembargo a bai PCN mihó pa loke 

ta trata desaroyo riba e merkado di interes, 

ku a rekuperá fuerte. Pa e motibu akí PCN tin 

un obligashon di penshun mas abou i esei ta 

benefisioso pa nos posishon finansiero.

Indeksashon
E posishon finansiero a brinda sufisiente 

espasio pa hisa e penshunnan entrante 1 

di yanüari 2019 ku 2%. E fondo tabatin na 

fin di 2018 un total di 5.528 partisipante, 

èks partisipante i penshonado. E kapital di 

e fondo tabata riba 31 di desèmber 2018 

mas di 433 mion dollar, riba 19 mion mas 

ku lokual a sera 2017 kuné.

Diariamente nos na PCN ta hasi esfuerso pa sòru pa tur hende 

ku ta traha òf a traha den e sektornan di gobièrnu, enseñansa i 

kuido na Hulanda Karibense tin un bon penshun. Den e boletin 

informativo akí bo ta lesa kon nos fondo ta pará. Tambe nos ta 

konta bo gustosamente mas tokante nos maneho di invershon i 

kiko abo tin na esei. 

2019 ta un aña partikular pa nos fondo. Manera kisas ya bo sa nos 

mes ta atendé desde 1 di yanüari 2019 ku nos atministrashon 

di penshun. Te ku 2018 nos a enkargá otronan ku esaki, pero pa 

mantené e kalidat na nivel awor nos mes a tuma e tarea akí pues. 

P’esei e lunanan ku a transkurí strukturashon di e organisas-

hon i buskamentu i formashon di personal nobo tabata sentral. 

Durante e ‘renobashon’ akí e trabounan a sigui normal. Nos ta 

orguyoso ku desde yanüari nos organisashon ehekutivo a paga 

e penshunnan na tempu. Mas despues den e boletin informativo 

akí gustosamente nos lo presentá nos tim nobo na boso.

Entretantu nos ta traha duru pa sigui mehorá mas nos atminis-

trashon di penshun. Por ehèmpel nos ta sòru pa e base awor i den 

futuro ta na òrdu. Nos ta apresiá spesialmente e ayudo ku nos ta 

risibí al respekto di nos partisipantenan ku a baha ku penshun. I e 

dunadónan di trabou tambe ta yuda nos den esaki. 

Bo tin pregunta tokante e informashon den e boletin informativo 

akí òf bo kier sa mas tokante bo penshun? Tuma kontakto e ora ei 

ku nos. E datonan di kontakto bo ta haña parti patras.

Harald Linkels, Presidente

Blog di e presidente

“�Nos deseá pa bo tin un penshon 
sin preokupashon!”

OFISINANAN

PONE NOS NA ALTURA 
DI BO KAMBIONAN

Bo tabata sa ku bo mester pone PCN na 
altura di e siguiente kambionan? Tuma kont-
akto ku nos si: 
•	 Bo ta bai muda;
•	 Bo ta bai kasa òf diborsiá;
•	 Si bo haña un number di kuenta di banko 

nobo.

Si nos no risibí e datonan akí di bo, nos no 
por tene kuenta ku nan tampoko. Pone nos 
p’esei na tempu na altura dor di manda nos 
un e-mail òf bishitá un di nos ofisinanan.

Abo mes spar pa bo penshun ta 

muchu mas lukrativo. Echo òf fábula?

Regularmente nos ta tende 

di partisipantenan ku nan lo 

tabata preferá pa nan mes 

pone sèn un banda pa nan 

penshun. Nan ta preferá 

pa no laga esaki den man 

di nan fondo di penshun. 

P’esei gustosamente nos 

kier konta bo loke PCN tin di 

ofresé bo.

Pasobra nos ta invertí bo 

plaka di forma profeshonal, 

kuidadoso i pa término 

largu, bo kapital di penshun 

ta krese. Di e forma ei e chèns ta grandi ku bo ta logra un rendimentu mas 

haltu serka PCN ku serka banko. Ademas bo no ta risibí solamente un pago 

serka PCN ora bo bai ku penshun. Serka PCN bo ta sigurá tambe pa un 

entrada den kaso di inkapasidat pa traha. Tambe nos ta sòru pa bo sobre-

bibientenan ora bo fayesé. PCN ta paga bo kasá i yunan menor di edat i 

esnan ku ta studia un penshun. 

Spar huntu ku otro partisipantenan pa e penshun serka PCN i kompartí 

huntu e riesgonan di inkapasidat pa traha i fayesimentu, tin pues benefi-

shinan grandi.

Nos tim nobo di e organisashon ehekutivo entretantu ta konsistí di 10 

kolaboradó. E tim ta atendé ku e atministrashon di penshun di nos fondo i 

ta pèrkurá pa paga e penshunnan mensualmente. E mitar aña ku a transkurí 

tur hende a haña entrenamentu dor di i serka PCN mes. Meimei di nan lo tin 

kisas algun kara konosí pa bo. 

NOS TIM NOBO! INGRA BENNETT DI E OFISINA DI PCN NA ST. EUSTATIUS NO TA RIBA E PÒTRÈT.

Sera konosí ku nos 
kolaboradónan nobo

Masha danki!
Na aprel nos a pidi nos partisipantenan ku tin 

derecho riba penshun pa kontrolá nan datonan 

personal (di penshun) manera nos tin nan registrá 

serka nos. Tambe nos a pidi pa yena e deklarashon 

di impuesto di suèldu i manda esaki pa nos. Un gran 

parti di nos penshonadonan a duna oido na e yamada 

akí. Masha danki pa esei. Ku boso ayudo nos por a 

drecha kalidat di nos atministrashon di penshun 

konsiderablemente.


